Bæjarstjórn Hveragerðisbæjar

Fundargerð 372. fundar


Ár 2008, mánudaginn 25. febrúar kl: 15:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Aldís Hafsteinsdóttir, Birkir Sveinsson í forföllum Eyþórs H. Ólafssonar, Unnur Þormóðsdóttir, Guðmundur Þór Guðjónsson, Herdís Þórðardóttir,  Róbert Hlöðversson og Ellen Ýr Aðalsteinsdóttir.

Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Guðmundur Þór Guðjónsson,  setti fund og stjórnaði. 

Leitaði hann eftir athugasemdum um fundarboð en engar komu fram.

Dagskrá:

1. Fundargerðir

1.1. Bæjarráðs frá 21. febrúar 2008.

1.2. Skipulags- og byggingarnefndar frá 19. febrúar 2008.

1.3. Almannavarnarnefndar frá 12. febrúar 2008.

1.4. Félagsmálanefndar og þjónustuhóps aldraðar frá 12. febrúar 2008.

2. Fyrirspurn A-listans varðandi hækkun fasteignamats.

3. Skipan í nefndir og ráð.

4. Þriggja ára áætlun 2009-2011, síðari umræða.

5. Fundargerðir til kynningar;

2.1. Bæjarstjórnar frá 14. febrúar 2008.

Hér var gengið til dagskrár

1. Fundagerðir;

1.1. Bæjarráðs frá 21. febrúar 2008.

Eftirtaldir tóku til máls:  Herdís Þórðardóttir, Aldís Hafsteinsdóttir, Ellen Ýr Aðalsteinsdóttir, Guðmundur Þór Guðjónsson, Unnur Þormóðsdóttir, Róbert Hlöðversson og Birkir Sveinsson.
Fulltrúar A-listans lögðu fram eftirfarandi tillögu vegna liðar 3.2.
Bæjarfulltrúar A-listans samþykkja tillögu bæjarstjóra um laun stýrihóps um skólastefnu og leggur jafnframt til að þeir aðilar sem fengnir eru til að sitja í stýrihópum á vegum bæjarins fái greidda sambærilega þóknun fyrir setu á fundum. Undantekning frá því eru stjórnendur og starfsmenn bæjarins sem fá greidda yfirvinnu.  

Greinagerð;

Bæjarfulltrúar A-listans telja ósanngjarnt að ætlast til að einstaklingar séu fengnir til að sinna verkefnum fyrir bæjarfélagið án greiðslu fyrir sitt framlag.


Herdís Þórðardóttir


Róbert Hlöðversson


Ellen Ýr Aðalsteinsdóttir
Kl. 15:08 var gert fundarhlé.

Kl. 15:20 hélt fundur áfram.

Fulltrúar meirihlutans lögðu fram eftirfarandi breytingartillögu.
Við undirrituð leggjum til eftirfarandi breytingu á tillögu fulltrúa minnihlutans:

Í stað síðustu setningarinnar komi:

Undantekning frá því eru stjórnendur og starfsmenn bæjarins sem fá greidda yfirvinnu, bæjarfulltrúar sem þiggja föst mánaðarlaun frá Hveragerðisbæ og áheyrnarfulltrúar fyrirtækja eða annara hagsmunaaðila sem boðið er að taka þátt í vinnunni. 


Aldís Hafsteinsdóttir


Unnur Þormóðsdóttir


Guðmundur Þór Guðjónsson


Birkir Sveinsson

Breytingartillagan borin upp og samþykkt samhljóða.

Fundargerðin samþykkt samhljóða.

1.2. Skipulags- og byggingarnefndar frá 19. febrúar 2008.

Engin tók til máls.  
Fundargerðin samþykkt samhljóða.


1.3. Almannavarnarnefndar frá 12. febrúar 2008.

Eftirtaldir tóku til máls:  Herdís Þórðardóttir, Unnur Þormóðsdóttir, Aldís Hafsteinsdóttir, Guðmundur Þór Guðjónsson, Róbert Hlöðversson, Ellen Ýr Aðalsteinsdóttir og Unnur Þormóðsdóttir.
Fundargerðin samþykkt samhljóða.

1.4. Félagsmálanefndar og þjónustuhóps aldraðra frá 12. febrúar 2008.

Eftirtaldir tóku til máls: Unnur Þormóðsdóttir og Aldís Hafsteinsdóttir.

Fundargerðin samþykkt samhljóða.

2. Fyrirspurn A-listans varðandi hækkun fasteignamats.

Fyrirspurn A-listans frá fundi bæjarstjórnar 1. febrúar 2008.
Minnihlutinn óskar því eftir að fyrir næsta bæjarstjórnarfund verði gögn um hækkun á fasteignamati milli ára lögð fram og í ljósi þess  tekin ákvörðun um hvort ekki sé sanngjarnt að lækka álagningarprósentu fasteignaskatts í bæjarfélaginu.2008.  

Með fundarboðinu fylgdi auglýsing frá Fasteignamati ríkisins dagsett 29. desember 2007 þar sem fram kemur að fasteignamat íbúðarhúsa og íbúðarlóða í Hveragerði hækkar um 12% milli ára og fasteignamat atvinnuhúsa og atvinnuhúsalóða í Hveragerði hækkar um 20% milli ára.
Eftirtaldir tóku til máls: Herdís Þórðardóttir, Aldís Hafsteinsdóttir, Ellen Ýr Aðalsteinsdóttir, Guðmundur Þór Guðjónsson, Unnur Þormóðsdóttir, Róbert Hlöðversson og Birkir Sveinsson
Fulltrúar A-listans lögðu fram eftirfarandi tillögu.

Minnihluti A-listans þakkar umbeðnar upplýsingar. 

Í ljósi hækkunar á fasteignamati íbúðahúsa og íbúðalóða leggja bæjarfulltrúar A-listans til að álagningarprósenta fasteignagjalda verði lækkuð um tæp 20% og verði 0,277. Benda má á að ekki þarf að gera ráð fyrir breytingu í fjárhagsáætlun 2008 vegna þessarar tillögu þar sem ekki var gert ráð fyrir neinni hækkun á fasteignamati í Hveragerði í áætluninni. 

Greinagerð;

Ef bornar eru saman sambærilegar fasteignir í Árborg og Hveragerði kemur í ljós að íbúi í Hveragerði, miðað við fasteignamat af 25 milljón króna eign, greiðir 82.500 krónur í fasteignaskatt en íbúi í Árborg greiðir einungis 69.000 krónur. Ekki verður séð að neinar forsendur séu fyrir þessum gríðarlega mun á milli þessara tveggja sveitarfélaga. 

Herdís Þórðardóttir

Róbert Hlöðversson

Ellen Ýr Aðalsteinsdóttir

Kl. 15:43 var gert fundarhlé.

Kl. 16:07 hélt fundur áfram.

Tillagan borin upp og felld með 4 atkvæðum meirihlutans, minnihlutin á móti. 

Meirihluti Sjálfstæðismanna fellir tillögu minnihlutans með svohljóðandi bókun:

Nú þegar tveir mánuðir eru liðnir af yfirstandandi fjárhagsári þá þykir okkur ekki rétt að breyta forsendum fjárhagsáætlunar með lækkun álagðra fasteignagjalda.  Tillögur í þessa veru eiga að koma fram við fjárhagsáætlunargerð hvers árs en slíkt gerðist ekki núna þrátt fyrir að öllum mætti vera ljóst að fasteignamat myndi hækka á milli ára hér í Hveragerði eins og undanfarin ár.  Meirihluti Sjálfstæðismanna vill aftur á móti árétta að við upphaf núverandi kjörtímabils lækkuðum við álagningarprósentu fasteignaskatts um 10% eða úr 0,364%  í  0,33%.  Á þeim tíma lækkuðu önnur sveitarfélög yfirleitt ekki sína álagningarprósentu.  Á síðasta kjörtímabili hækkaði álagningarprósentan úr 0,3465 í 0,380 sem er 10% hækkun.  Þegar mesta hækkun fasteignamats í áraraðir varð árið 2005 eða 35% þá lækkaði þáverandi meirihluti Framsóknar og Samfylkingar álagningarprósentuna einungis um rúmlega 4%.  Því þykir  okkur tillöguflutningurinn ótrúverðugur.
Í samanburði við önnur sveitarfélög þá eru innheimt fasteignagjöld pr. íbúa í Hveragerði langt fyrir neðan landsmeðaltal eða kr.  44.314,-  en meðaltekjur sveitarfélaga á Íslandi af álagningu fasteignagjalda pr. íbúa eru  kr.  65.174,-   samkvæmt Árbók sveitarfélaga 2007.  

Meirihluti Sjálfstæðismanna mun ekki samþykkja lækkun álagningarprósentu fasteignaskatts nú þegar tveir mánuðir eru liðnir af fjárhagsárinu sérstaklega ekki þegar jafnmiklar framkvæmdir eru framundan eins og hér er raunin.  Í tillögu minnihlutans þar sem gert er ráð fyrir lækkun uppá rúmar 18 milljónir í heildina kemur ekki fram hvar skera á niður þjónustu í staðinn þar sem slíkt væri óhjákvæmilegt þrátt fyrir fullyrðingar um annað.



Aldís Hafsteinsdóttir



Guðmundur Þór Guðjónsson



Unnur Þormóðsdóttir



Birkir Sveinsson
Kl. 16:15 var gert fundarhlé.
Kl. 16:25 hélt fundur áfram.

Fulltrúar A-listans lögðu fram eftirfarandi bókun.

Minnihluti A-listans harmar afstöðu meirihluta sjálfstæðismanna um að greiða atkvæði gegn tillögu minnihlutans um lækkun álagningarprósentu fasteignaskatts. Jafnframt undrumst við málflutning meirihluta sjálfstæðismanna og vísum  á bug að ekki sé hægt að lækka álagningarprósentu fasteignaskatts nú þegar tveir mánuðir eru liðnir af árinu. Þegar unnið var í tekjuforsendum sveitarfélaganna í nóvember s.l. lá ekki fyrir hver hækkun fasteignamats yrði í Hveragerði. Þar af leiðandi hefði verið óábyrgt af bæjarfulltrúum A-listans að leggja til lækkun á þeim tíma.  Bæjarfulltrúar A-listans ítreka að tekjuforsendur fjárhagsáætlunar breytast ekki þar sem ekki var gert ráð fyrir hækkun fasteignamats í áætluninni og hefur þar af leiðandi ekki áhrif á þjónustustig bæjarins. 


Herdís Þórðardóttir


Róbert Hlöðversson


Ellen Ýr Aðalsteinsdóttir
3. Skipan í nefndir og ráð.
Tillaga kom frá fulltrúum A-listans að Ármann Ægir Magnússon varamaður í íþrótta- og tómstundanefnd í stað Vilhjálms Roe
Tillagan samþykkt samhljóða.
4. Þriggja ára áætlun 2009-2011, síðari.

Lögð fram til síðari umræðu þriggja ára fjárhagsáætlun fyrir árin 2009-2011.

Eftirtaldir tóku til máls: Róbert Hlöðversson og Guðmundur Þór Guðjónsson.
Fulltrúar A-listans lögðu fram eftirfarandi bókun.

Í bókun meirihluta sjálfstæðismanna, við fyrri umræðu þriggja ára áætlunar, kemur fram að þeir byggja áætlun sína um 34% íbúafjölgun 2009-2011 á væntingum verktaka og landeiganda. Bæjarfulltrúar A-listans benda á að á árunum 2004-2006 fjölgaði íbúum Hveragerðis að meðaltali um 5% á ári, en þetta tímabil var tvímælalaust mesta uppbyggingartímabil í sögu bæjarins og í því ljósi er óábyrgt að áætla að íbúafjölgunin verði 10-11% á ári sem er þrisvar sinnum meiri fjölgun en  nágrannasveitarfélögin áætla.  

Meirihluti sjálfstæðismanna tók upp sölu byggingarréttar á íbúðalóðum árið 2006 og hækkuðu jafnframt gatnagerðar- og byggingargjöld um tugi prósenta, sem hefur leitt til þess að verð einbýlishúsalóða er nú um 10 milljónir. Þrátt fyrir þessa nýju tekjustofna, sem nema á um annað hundrað milljónir króna á ári, er lántaka umfram fjárfestingar,  sem þýðir að rekstur bæjarins stendur ekki undir sér. Athygli vekur að þrátt fyrir áætlanir um þessa miklu íbúafjölgun er ekki gert ráð fyrir neinum kostnaði vegna uppbyggingu skolphreinsistöðvarinnar sem er nauðsynleg þar sem hún annar ekki fyrirhugaðri  aukningu íbúa. Gefur það til kynna að meirihluti sjálfstæðismanna hafi annað hvort litla trú á þessari áætlun sinni eða að um vanþekkingu á áætlanagerð er að ræða.  

Skuldastaða bæjarins veldur bæjarfulltrúum A-listans verulegum áhyggjum. Í lok ársins 2005, hálfu ári áður en sjálfstæðismenn tóku við völdum af Samfylkingu og Framsókn, námu heildarskuldir bæjarins 1 milljarði króna og höfðu þá skuldir verið greiddar niður um 200 milljónir króna árinu áður. Sjálfstæðismönnum hefur tekist að auka skuldsetningu bæjarins um 60% síðan þeir tóku við stjórnartaumunum og stefna í enn frekari skuldasöfnun á komandi árum. Það sést á því að í lok ársins 2008 er gert ráð fyrir að heildarskuldir bæjarfélagsins verði rúmlega 1,6 milljarður auk þess er gert ráð fyrir 355 milljóna króna lántöku í þriggja ára áætlun. Þar sem grunnur tekjuáætlunarinnar er bersýnilega kolrangur veldur það bæjarfulltrúum A-listans verulegum áhyggjum hver staða bæjarins verður  þegar  í ljós kemur að áætlaðar tekjur standa engan vegin undir þessari miklu skuldasöfnun.

A-listinn ítrekar fyrri tillögu sína um að á næstu tveimur árum verði 120 milljónum varið til viðbyggingar Grunnskóla; þ.e. endurbætur á mötuneyti á neðri hæð og nýtt rými á efri hæð,  og staðið verði við fyrri loforð um að  leggja 200 milljónir til viðbótar uppbyggingu íþróttamannvirkja við Grýluvöll.  Vissulega eru báðir þessir málaflokkar gífurlega mikilvægir og ljóst að úrbóta er þörf á báðum sviðum. Fjármálaóreiða meirihluta sjálfstæðismanna er hins vegar orðin með þeim hætti að forgangsröðun verkefna og aukið aðhald í rekstri er óumflýjanlegt eigi ekki að stefna fjárhag bæjarins í enn meiri voða. 

Af framansögðu er augljóst að bæjarfulltrúar A-listans greiða atkvæði gegn áætluninni þar sem hún byggist á röngum forsendum og ber hún vitni um óvönduð vinnubrögð núverandi meirihluta.


Herdís Þórðardóttir


Róbert Hlöðversson


Ellen Ýr Aðalsteinsdóttir
Kl. 16:34 var gert fundarhlé.

Kl.  16:48 hélt fundur áfram.

Meirihluti bæjarstjórnar leggur fram eftirfarandi bókun:

Í bókun bæjarfulltrúanna eru svo stórar rangfærslur að þær eru ekki svara verðar.  Hvernig þau lesa það út úr áætlun að rekstur standi ekki undir sér er óskiljanlegt og ber ekki vitni um þekkingu á bókhaldi almennt.  Öll árin er gert ráð fyrir jákvæðri niðurstöðu reksturs og allt tal um annað er í versta falli vísvitandi mistúlkun á staðreyndum.

Það er sérstakt að verða vitni að því að sama fólkið og gerði samning um 2200 manna fjölgun á Sólborgarsvæðinu og gerði ráð fyrir að íbúar þar yrðu orðnir 750 árið 2011 skuli nú ekki hafa trú á uppbyggingu Hveragerðisbæjar.  Ummæli um lóðaverð eru óskiljanleg enda ekki í takt við staðreyndir síðustu lóðaúthlutana.   Við höfum ávallt gert skýra grein fyrir því að framkvæmdum fylgja lántökur en það er nokkuð ljóst eftir framkvæmdaleysi síðasta kjörtímabils að nauðsynlegt er að ráðast í mikla uppbyggingu svo bæjarfélagið uppfylli kröfur íbúanna um þjónustu.


Aldís Hafsteinsdóttir



Birkir Sveinsson


Unnur Þormóðsdóttir



Guðmundur Þór Guðjónsson.

Þriggja ára áætlun 2009-2011 samþykkt með fjórum atkvæðum meirihlutans, fulltrúar minnihlutans á móti.

5. Fundargerðir til kynningar;

5.1. Bæjarstjórnar frá 14. febrúar 2008.

Fundargerðin upp lesin og samþykkt samhljóða.

Fleira ekki gert og fundi slitið kl. 16:56
	Birkir Sveinsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Guðmundur Þór Guðjónsson, (sign).

		Ellen Ýr Aðalsteinsdóttir, (sign).


			
	Helga Kristjánsdóttir, (sign).

